GWAITH 4

EISTEDDFOD GENEDLAETHOL URDD GOBAITH CYMRU YNYS MON 2004

Pwyllgor Gwaith Eisteddfod Genedlaethol Urdd Gobaith Cymru Ynys Môn 2004 yn Siambr y Cyngor, Llangefni, Nos Lun Ebrill 29ain 2002 am 7 o’r gloch.

1. Presennol

Aled Thomas, Ruth Davies, Gwyneth Morus Jones, Dafydd Idriswyn, Manon Davies, Bethan Evans, Eirianwen Williams, Carys Lloyd Jones, Delyth Rees, Rhian Williams, Bethan W Jones, John Meirion Davies, Richard Parry Jones, Edward Morus Jones, Elwyn Jones, J Richard Williams, Helen Evans, R Geraint Thomas, Manon Thomas, Gethin Williams, Nia Wyn Efans, Einir W Morris, Rowenna E Thomas, Islwyn Williams, Rhian Lloyd Jones, Glenys Jones, Sian Luke, Ceri Luke, Eirian Stephen Williams, Meriel Parry, Sian Pritchard, Alwyn Owens, Alwen Jones, Llinos Hughes (Ysgrifenyddion), Derek Evans (Cadeirydd), Sheelagh Edwards (Trefnydd y Gogledd), Siân Eirian (Cyfarwyddwr yr Eisteddfod).

2. Ymddiheuriadau

Gwyn Davies, Olwen Green, Susan Bracegirdle, Rhian Jones, Gareth Jones.

Croesawyd pawb gan y Cadeirydd.

3. Cadarnhau y Cofnodion

Derbynwyd y cofnodion yn gywir

4. Materion yn codi o’r Cofnodion

Ychwanegwyd enw Llinos Wyn Jones fel cyd ysgrifennydd is bwyllgor Celf, Dylunio a Thechnoleg.

5. Adroddiadau Is-bwyllgorau

Cerdd

Mae’r Pwyllgor Cerdd wedi cyfarfod wyth gwaith i fynnu i ‘rwan.  Maent wedi bod trwy’r cystadlaethau i gyd, ac yn dod i benderfyniadau cadarn yn yr wythnosa nesaf.

Maent hefyd wedi bod yn tr afod enwau noddwyr i’r adran gerdd.  Cafwyd addewid o £250 tuag at Gystadleuaeth Tlws y Cerddor gan Adlais.  Gobeithiant y byddent wedi cael mwy o noddwyr erbyn y cyfarfod nesaf.

Cerdd Dant

Mae’r pwyllgor erbyn hyn wedi cyfarfod naw gwaith, ac wedi gorffen dewis geiriau.  Mae angen yn awr dewis Detholiadau o rai o’r cerddi a dewis Alawon.  Dywedodd y Cadeirydd Eirianwen Williams eu bônt yn hynod falch o gael Haf Morris ar y pwyllgor Cerdd Dant.

Llefaru

Erbyn hyn mae’r pwyllgor llefaru wedi cyfarfod pedwar gwaith ac wedi gorffen dewis testynnau.  Maent ‘nawr yn symud ymlaen i hel arian.  Gorffennaf 6ed yw’r dyddiad y bu’r panel Canolog yn cyfarfod yn Aberystwyth i drafod y darnau.  

Gofynnwyd  i bob Cadeirydd testun nodi amser  i bob darn.

Llenyddiaeth

Mae’r pwyllgor Llenyddiaeth hefyd wedi gorffen dewis testynnau  - hwythau hefyd wedi cael pedwar pwyllgor.  Oherwydd fod y pwyllgor Llenyddiaeth bellach wedi dod i ben ar waith o ddewis testynnau, gofynnwyd iddynt fel pwyllgor ymgymryd a’r gwaith o’r Pwyllgor Cyhoeddi, Seremonïau, Gweithgareddau Nos, ynghyd â Chadeiryddion y pwyllgorau testynnau eraill.  Dywedodd Dafydd Idriswyn y buasai yn eu rhoi o flaen y pwyllgor nos Fercher.

Celf

Mae’r pwyllgor Celf wedi mynd trwy’r fframwaith testynnau a dewis beirniaid.

Cafwyd ymateb eithaf da i’r gystadleuaeth Logo.  Cyfarfu Swyddogion y ddau bwyllgor, Celf a Chyhoeddusrwydd i dynnu rhestr fer ac wedyn  fei pasiwyd hwynt ymlaen i Arwel Jones  - Argraffwyr W O Jones.  Dewiswyd dau enillydd – unwyd elfen o ddau Logo.  Penderfynwyd i rannu’r wobr a chael £25 ychwanegol fel gwobr.  Dangoswyd y Logo yn y Pwyllgor Gwaith ac ‘roedd pawb yn unfrydol ein bod yn ei dderbyn.

Mae noson ‘nawr yn cael ei threfnu i gyflwyno’r Logo ac anrhegu’r enillwyr.  Gobeithiwn gael y noson hon yn Oriel Môn rhywbryd ar ôl Eisteddfod Genedlaethol yr Urdd, Caerdydd.

Cafwyd gwybodaeth fod Mr Kyffin Williams wedi caniatáu i ryddhau darn o waith er mwyn i ni gael gwneud print ohono.  Bydd angen gwybod sawl print.  Bydd y print un ai yn llun tirwedd o Fôn neu bydd yn creu rhywbeth arbennig i’r Eisteddfod.

Penderfynwyd gadael nifer y print a’r pris i’r Pwyllgor Celf.  Bydd y print yn cael eu lansio yn y Cyhoeddi.

Addysg Gorfforol

Mae’r pwyllgor wedi gorffen y gwaith mewn llaw – ond maent yn bryderus iawn o’r prinder aelodau, ac nad oes ganddynt arbenigedd dawnsio Disgo.

Cyhoeddusrwydd

Talwyd diolch i Siân Pritchard am y gwaith a wnaeth gyda’r Logo.

Bydd noson lansio ‘r Logo ar Fehefin 14eg – gobeithio yn Oriel Môn.

Cynhelir hefyd disgo Cynradd ar Fehefin 21ain a Gig bobl Ifanc ar Fehefin 28ain.

Bwriedir cadw enwau’r buddugwyr yn gyfrinachol tan Fehefin 14eg.

Mae Siân wedi cysylltu gyda nifer o gyhoeddwyr i gael prisiau  Posteri.  Bwriedir cynhyrchu un poster – “Mae’n dod …. / gyda’r Logo arno.  Bwriedir hefyd cael posteri gwag gyda’r Logo arnynt.

Cafwyd ambell i syniadau yngleq \O(y,^)n â nwyddau. Un syniad a ddaeth i law oedd cynhyrchu teulu o Foch – chwarae a’r moch Môn.  Bwriedir cynnal pwyllgor Nos Iau Mai 2 ail am 7.30 i drafod nwyddau yn unig.  Gwnaed apêl fod croeso i  unrhyw un a diddordeb fynychu’r pwyllgor  hwn. Bydd y nwyddau yn cael eu lansio yn Primin Môn mis Awst.

Gwnaed apêl  - os oes gan unrhyw bwyllgor  unrhyw ddigwyddiad i gysylltu â’r Pwyllgor Cyhoeddusrwydd  

Gwyddoniaeth a Mathemateg

Nid oedd neb yn bresennol  - ond cafwyd ar ddeall fod y pwyllgor wedi gorffen dewis testynnau.

Ieuenctid ac Adloniant

Mae’r pwyllgor Ieuenctid wedi bod ar eu taith i ‘r Iwerddon – cawsant daith lwyddiannus iawn a phawb wedi mwynhau, chwech ar hugain ohonynt.

Mae’r pwyllgor wedi derbyn grant o £250 Her i Gymru – ar gyfer Gig Nos Fercher Sioe Môn yn Nhafarn y Rhos.

Maent hefyd wedi bod yn trafod nwyddau Cyhoeddusrwydd.

Trefnwyd dau ddisgo – un dan 12 oed, ac un i Ysgolion Uwchradd rhai’n i’w trefnu rhywbryd ym mis Medi.  Mae noson ar y gweill hefyd i Aelodau’r Pwyllgor, i’w gynnal yn Nhafarn y Rhos – nid oes dyddiad ar hyn o bryd.

Bwriedir cynnal Barbeciw mewn rhyw flwyddyn gan ofyn i Ffatri Fenter am grant.

Soniwyd y dylai pawb sy’n trefnu gweithgaredd fod yn ymwybodol o’r cwmni Ffatri Fenter.  Os ydyw’r gweithgaredd yn gwneud colled mae’r cwmni Ffatri Fenter yn cymeryd y golled.  Mae’n rhaid cael un person o dan ddeugain oed ynghlwm a’r gweithgaredd.  Pasiwyd fod taflen yn cael eu llunio i bob Pwyllgor er mwyn rhannu’r wybodaeth hun.  Penderfynwyd rhoi gwahoddiad i gynrychiolydd o’r cwmni ddod i Bwyllgor Gwaith Mehefin.

Dysgwyr

Mae’r pwyllgor  wedi gorffen dewis testynnau ac wedi sôn am godi arian.  Maent hefyd wedi derbyn addewid o nawdd gan Merched y Wawr Rhanbarth Môn.

Drama

Mae’r pwyllgor wedi dewis testynnau, Beirniaid ac wedi trafod codi arian.

Cafwyd addewid gan Mr Ken Owen Marianglas i noddi y Fedal Ddrama

Cafwyd y syniad o gynhyrchu a pherfformio drama gan fynd â hi o amgylch yr Ynys i god arian.

Dawnsio Gwerin

Mae’r pwyllgor hwn bron wedi gorffen .  Maent yn penderfynu yn derfynol ar y darnau ar ôl gweld Dawnswyr Môn yn eu perfformio.

Cyllid

Cafwyd gwybodaeth mai siomedig iawn ydyw ymateb y Cynghorau lleol, dim ond 13 wedi ymateb allan o 40. Mae copi o enwau y cynghorwyr gan Siân Pritchard.  

Mae pob pwyllgor bellach wedi cael llyfr talu mewn.  Mae £259 wedi cael eu rhoi i mewn yn y cyfrif banc.  Pwysleisiodd y Cadeirydd eu bod yn hen bryd i ni fynd ati o ddifri i ddechrau codi arian.  Teimlwyd hefyd eu bod yn ben set ar gael penderfyniad a’r lleoliad y Maes.  Gofynnwyd yn garedig i bethau symud ymlaen wedi i Eisteddfod Gaerdydd fod trosodd.  Dywedodd Siân Eirian eu bod yn trio cael Ian Carter i fynnu cyn Eisteddfod Gaerdydd, pwysleisiodd ei fod yn gwneud gwaith cartref yngleq \O(y,^)n â’r lleoliad.

Gofynnwyd i’r Pwyllgor Cyllid drafod casglu arian o ddrws i ddrws.

Pwyllgor Swyddogion

Cafwyd trafodaeth ddwys iawn ar ddewis enwebiadau i’r  canlynol -



Swyddogion Anrhydeddus



Arweinyddion Llwyfan



Meistri Defodau



Llywyddion y Dydd

Bydd yr enwebiadau (enwau sydd wedi eu rhoi gan y Pwyllgorau unigol) yn cael eu cymeradwyo gan Fwrdd yr Eisteddfod, gan sicrhau cysondeb o un Eisteddfod i’r llall.  Wedyn byddant yn dod yn ôl i’r Pwyllgor.  

6.
Prif Dlysau’r Eisteddfod

Mae’r Prif Dlysau bellach wedi cael eu noddi.

7.
Gohebiaeth

Derbyniwyd dau lythyr un gan Mrs Ella Owens ac un gan Mrs Jean Pleming yn cyflwyno bod yn ddrwg ganddynt ond nid oeddynt yn teimlo y medrant ymgymryd a’r swyddi o Gadeirydd ac Ysgrifennydd Pwyllgor Llety a Chroeso.  Penderfynwyd gyrru llythyr i Mrs Ella Owens a Mrs Jean Pleming yn diolch iddynt am bob dim maent yn gwneud i’r Urdd, ac yn mynegi ein bod yn deall  na fu y penderfyniad yn un hawdd.

Trafodwyd y mater hyn yn y Cyfarfod Swyddogion a bydd yn cael ei drafod ymhellach yng nghyfarfod mis Mehefin.

8. Unrhyw fater arall

Diolchodd Siân Eirian a Derek Evans i bob Pwyllgor Testun am yr holl waith sydd wedi ei wneud.

Pwysleisiwyd hefyd ei bod yn hanfodol bwysig fod y Logo yn cael ei gadw yn gyfrinachol tan noson y Lansio.

Penderfynwyd gyrru llythyr i Eisteddfod Môn i ddangos ein diolch iddynt am beidio â chynnal Eisteddfod Môn 2004.

Pasiwyd fod Dyddiadur Blynyddol yn cael eu rhoi i Gadeirydd y Pwyllgorau.

Mynegwyd pryder yn y cyfarfod fod y gost o lungopïo’r holl gofnodion i bob aelod o’r Pwyllgor Gwaith  ynghyd â’i postio i bawb yn un enfawr, arwahan i’r holl bapur sy’n cael ei ddefnyddio.  Penderfynwyd llungopïo gefn yn gefn er mwyn arbed papur, ynghyd â gwneud rhestr erbyn y cyfarfod nesaf pwy fuasai’n medru derbyn cofnodion ar E Bost er mwyn arbed arian a phapur. 
Dyddiad y Pwyllgor nesaf  Mehefin 24ain 2002 yn Siambr y Cyngor  

